                   Ўзбекистон Республикаси номидан  ҳал қилув қарори
         2023 йил август ойининг 20 август куни фуқоролик ишлари буйича Пастдарғом туман судининг очиқ суд мажлисида,  раислик қилувчи Х.Хужаматова, судъя ёрдамчиси Ж.Ўтбосарованинг котиблигида, давогар Қосимов Лазиз Акбарович, адвокат Нодиров Акбар Нишович иштирокида, жавобгарлар Тураев Даврон Бакирович ва Тураева Шохида Олимовналарга нисбатан ноқонуний эгаллаб олинган ер майдонини деҳқон хўжалиги тасарруфига қайтариш ва мажбурий чиқариш  ҳақидаги даъво аризаси буйича №0000000 фуқоролик ишини кўриб чиқиб қуйидагиларни 
                                                     АНИҚЛАДИ:
          Даъвогар Қосимов Лазиз Акбарович жавобгарлар Тураев Даврон Бакирович ва Тураева Шохида Олимовналарга нисбатан ноқонуний эгаллаб олинган ер майдонини деҳқон хўжалиги тасарруфига қайтариш ва мажбурий чиқариш  ҳақидаги даъво аризаси билан судга мурожаат қилиб, Ўзбекистон Республикаси Президентининг10.09.2022йилдаги ПҚ-373 сонли қарорига асосан 17.02.2023йилда №4446690-сон очиқ электрон танлов асосида Пастдарғом тумани Чандир махалласи худудидан 0,6967 ер майдонини  деҳқон хўжалиги юритиш учун ютиб олганлиги, 31.02.2023 йилдаги электрон танлов натижалари тўғрисида баённома асосида туман хокимлиги билан дехқон хўжалигига ер участкасини ижарага бериш тўғрисида 542323/123-23 сонли шартнома имзолаганлиги, дехқон хўжалигини давлат рўйхатидан ўтгазганлиги ва бу ҳақида гувоҳнома олганлигини, аммо Дустлик маҳалласида яшовчи фуқаролар  ҳеч  қандай ҳужжатларсиз,ноқонуний равишда ушбу ер майдонини эгаллаб олиб,шахсий эҳтиёжлари учун фойдаланиб келаётганлиги сабабли деҳқон хўжалиги ер майдонидан умуман фойдалана олмаётганлигини,     кўрсатиб, даъво аризаси қаноатлантиришни сўради.
       Давогар адвокати А.Нодиров судга мурожаат қилиб, даъвогар 31.02.2023 йилдаги электрон танлов натижалари тўғрисида баённома асосида туман хокимлиги билан дехқон хўжалигига ер участкасини ижарага бериш тўғрисида 542323/123-23 сонли шартнома имзолаганлиги, дехқон хўжалигини давлат рўйхатидан ўтгазганлиги ва бу ҳақида гувоҳнома олганлигини, 31.02.2023 йилдаги электрон танлов натижалари тўғрисида баённома асосида туман хокимлиги билан дехқон хўжалигига ер участкасини ижарага бериш тўғрисида 542323/123-23 сонли шартнома имзолаганлиги, дехқон хўжалигини давлат рўйхатидан ўтгазганлиги ва бу ҳақида гувоҳнома олганлигини, шу кунга қадар барча солиқларни тўлаб келаётганлигини, буни туман хокимяти  томонидан берилган далолатномада ҳам тасдиқланганлигини билдириб, суддан даъво аризасини қаноатлантиришни сўради.
     Суд мажлисида жавобгарлар Тураев Даврон Бакирович ва Тураева Шохида Олимовналар даъво аризасини тан олмасдан, ушбу ер майдони улар яшаб турган хонадон этак қисмида жойлашгани, йиллар давомида то уларгача  унинг қайнота-қайнотаси ҳам фойдаланиб келганлигини, буни қўни- қўшнилар ҳам тасдиқлашини лекин қонуний расмийлаштириб ўтказдириб олмаганлиги ва ушбу ҳудуд унга тегишли эканлигини билдириб, суддан даъво аризасини қаноатлантиришни рад этишни сўради.
       Суд томонларнинг кўрсатмаларини эшитиб, иш материаллари билан танишиб, қуйидаги хулосага келди.
     Суд томонидан аниқланган ҳолатларга кўра, даъвогар Қосимов Лазиз Акбарович 17.02.2023йилда №4446690-сон очиқ электрон танлов асосида Пастдарғом тумани Чандир махалласи худудидан 0,6967 ер майдонини  деҳқон хўжалиги юритиш учун ютиб олган.
        Бу хақида 31.02.2023 йилдаги электрон танлов натижалари тўғрисида баённома асосида туман хокимлиги билан дехқон хўжалигига ер участкасини ижарага бериш тўғрисида 542323/123-23 сонли шартнома имзолаган ва дехқон хўжалигини давлат рўйхатидан ўтгазиб  бу ҳақида гувоҳнома олган.
     Ўзбекистон Республикаси Конституциясининг 41- моддасига асосан мулк дахлсиздир ва ундан  суд қарорига асосан махрум қилиниши кўрсатилган.
     Ўзбекистон Республикаси Фуқаролик кодексининг 166- моддасига кўра Мулк дахлсиз ва қонун билан қўриқланиши, мулкдорнинг мол-мулкини олиб қўйишга, шунингдек унинг ҳуқуқларини чеклашга фақат қонунда назарда тутилган ҳоллардагина йўл қўйилиши,  220-моддасига кўра мулкдор ўз мол-мулкини бошқа шахснинг қонунсиз эгалигидан талаб қилиб олишга ҳақли (виндикация)  эканлиги назарда тутилган.
      Шунингдек Ўзбекистон Республикаси Ер  кодекснинг 91-моддасига асосан ўзбошимчалик билан эгаллаб олинган ер участкалари уларга ғайриқонуний равишда эгалик қилинган Мулкдор ўзга шахс томонидан қонунга хилоф равишда эгаллаб олинган мол-мулкиниЎзбекистон республикаси фуқоролик қонунчилигига мувофиқталаб қилиб қайтариб олиш ҳуқуқига эгалги ва мулкий ҳуқуқни ҳимоя қилиш суд томонидан амалга оширилиши кўрсатилган.
  Аниқланишича, жавобгарда ушбу мулкни унга тегишлилиги тасдиқловчи хужжатлар мавжут эмаслиги ва жавобгарнинг келтирган важлари асоссиз эканлиги,  уни ушбу ер майдонидан фойдаланиб келганлиги унга нисбатан мулк хуқуқини вужутга келтирмайди.
     Бундай ҳолатда суд, юқорида қайд этилган қонун талаблари ва иш ҳужжатларидан келиб чиқиб суд, даъвогарнинг даъво талабларини қаноатлантиришни  лозим деб топди. 
      Юқоридагиларга асосан Ўзбекистон Республикаси ФПКнинг  249-253 моддаларига  риоя қилиб, суд қарор қилади:
                                                    Қарор:
          Даъвогар Қосимов Лазиз Акбаровичнинг жавобгарлар Тураев Даврон Бакирович ва Тураева Шохида Олимовнага нисбатан ноқонуний эгаллаб олинган ер майдонини деҳқон хўжалиги тасарруфига қайтариш ва мажбурий чиқариш  ҳақидаги  даъво аризаси қаноатлантирилсин.
    Ҳал қилув қароридан норози тараф бир ой муддат ичида шу суд орқали вилоят судининг  фуқоролик ишлари бўйича судлов ҳайъатига апелляция  тартибида шикоят бериши мумкин.

Раислик қилувчи:                                                                  	     Х.Хужаматова
